
1. Կարգավորման ենթակա ոլորտի կամ խնդրի սահմանումը, առկա իրավիճակը, անհրաժեշտությունը.
[bookmark: _GoBack]Հիմք ընդունելով ՀՀ կառավարության 2010 թվականի N801-Ա որոշումը՝ Արտակարգ իրավիճակների նախարարությանն ամրացվել է Երևան, Դավթաշեն Ա. Միկոյան փողոց 109/8 հասցեում գտնվող քառահարկ շենքը՝ 5380,18 քառ. մետր ընդհանուր մակերեսով: Շենքի 2-րդ հարկը՝ 1315,23 քառ. մետր ընդհանուր մակերեսով, ներկայումս զբաղեցված է Արտակարգ իրավիճակների նախարարության ենթակայության տակ գտնվող <<Տեխնիկական անվտանգության ազգային կենտրոն>> պետական ոչ առևտրային կազմակերպության (այսուհետ՝ ՊՈԱԿ) կողմից: 
ՀՀ կառավարության 2017 թվականի հունիսի 1-ի N583-Ա որոշմամբ Հայաստանի Հանրապետության սեփականությունը հանդիսացող՝ Երևան քաղաքի Սարմենի 1 շենքի N 12 տարածքի հասցեում գտնվող՝ 795,4 քառ. մետր ընդհանուր մակերեսով 5-րդ և 6-րդ հարկերի տարածքը հետ է վերցվել «Տեխնիկական անվտանգության ազգային կենտրոն» պետական ոչ առևտրային կազմակերպությունից և թողնվել է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը:
Թեև ՊՈԱԿ-ի կանոնադրության (ՀՀ կառավարության դեկտեմբերի 29-ի N2334-Ն որոշում) համաձայն՝ ՊՈԱԿ-ի գտնվելու վայր է հանդիսանում ՀՀ, քաղ. Երևան, Սարմենի 1 հասցեն, սակայն վերջինս փաստացի գործունեություն է իրականացնում Արտակարգ իրավիճակների նախարարության վարչական տարածքում գտնվող քառահարկ շենքի 2-րդ հարկում (Երևան, Դավթաշեն Ա. Միկոյան փողոց 109/8 հասցեում): ՈՒստի անհրաժեշտություն է առաջացել նրա կողմից զբաղեցրած տարածքն անհատույց օգտագործման իրավունքով ամրացնել ՊՈԱԿ-ին:
2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
3. Կարգավորման նպատակները, ակնկալվող արդյունքը.
Սույն նախագծի ընդունման արդյունքում ակնկալվում է Հայաստանի Հանրապետության արտակարգ իրավիճակների նախարարությանն ամրացված Երևան, Դավթաշեն Ա. Միկոյան փողոց 109/8 հասցեում գտնվող քառահարկ շենքի 2-րդ հարկի՝ 1315,23 քառ. մետր ընդհանուր մակերեսով տարածքն անհատույց օգտագործման իրավունքով ամրացնել ՊՈԱԿ-ին:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը բխում է ՀՀ կառավարության 2021-2026թթ. գործունեության ծրագրից: Դրույթը ներառված է ծրագրի «1. Անվտանգություն և արտաքին քաղաքականություն» գլխի «Աղետներին դիմակայունության բարձրացումը» վերնագրում՝ «Անվտանգության ապահովման հիմնական գործոններից է լինելու աղետների ռիսկի կառավարման ճկուն ու գործուն համակարգը, որի ներդրման շնորհիվ կունենանք պաշտպանված բնակչություն, տնտեսություն, տարածքներ, ենթակառուցվածքներ, մշակութային ու բնապահպանական օբյեկտներ: 
5. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
6. Սույն որոշման ընդունման դեպքում պետական բյուջեում ծախսերի և եկամուտների էական ավելացում կամ նվազեցում չի առաջանում:


